
GOUVÈNÈ HOCHUL ANONSE RE-OUVÈTI OTOWOUT PRENSIPAL LWÈS NEW 
YORK YO APRE TANPÈT NÈJ ISTORIK LA  

  
Thruway Eta New York (I-90), I-290, I-990, Wout Eta 400 ak 219 re-ouvri nèt; 

Seksyon I-190 Konte Niagara ouvri nèt ansanm ak seksyon Konte Erie nan nò I-
290  

  
Travay la kontinye pou re-ouvri rès seksyon I-190 yo nan Konte Erie ak Wout Eta 

5, 33 ak 198; Tout rete fèmen  
  

Entèdiksyon pou kondwi rete anvigè pou Vil Buffalo  
  

Demann Deklarasyon Ijans Federal ke Prezidan Biden te apwouve a pral bay 
asistans federal imedyat nan zòn ki afekte yo  

  
  

Gouvènè Kathy Hochul te anonse jodi a re-ouvèti konplè Thruway Eta New York (I-90), 
I-290, I-190 (seksyon Konte Niagara ak seksyon Konte Erie nan nò I-290), I-990, Wout 
Ea 400 ak 219 maten an apre youn nan tanpèt nèj ki gen plis konsekans nan istwa Eta 
New York. Depatman Transpò ak Fòs antretyen Thruway yo, an kowòdinasyon ak 
premye sekouris yo ak gouvènman lokal yo, te travay anpil nan dènye jou ki sot pase yo 
pou debleye nèj ak machin abandone yo sou wout yo pou asire ke otowout sa yo ka re-
ouvri pi vit posib. Gen travay ki rete pou fèt sou rès seksyon I-190 Konte Erie ak Wout 
Eta 5, 33, ak 198, ki ta dwe re-ouvri demen si se pa pi bonè.  Tout pasaj fwontyè ki gen 
ladan Peace Bridge, Rainbow Bridge ak Lewiston-Queenston Bridge re-ouvri. 
Sikilasyon k ap antre sou Peace Bridge la pral dirije sou I-190 nan direksyon nò ak I-
290 nan direksyon lès pou jwenn aksè nan Thruway Eta New York.  Sikilasyon ki antre 
soti nan Rainbow Bridge ak Lewiston-Queenston Bridge ka pran I-190 nan direksyon 
sid ak I-290 nan direksyon lès pou jwenn aksè nan Thruway la.  
   
"Avèk re-ouvèti otowout prensipal yo atravè Lwès New York jodi a, nou finalman travèse 
moman difisil sa avèk tanpèt inik nan jenerasyon sa a", Gouvènè Hochul te deklare. 
"Sa pa vle di nou ka bese gad nou paske sa pral pran bokou plis jou toujou pou rejyon 
an rekipere. Men, sa a toujou yon bon nouvèl epi mwen ankouraje otomobilis yo pou yo 
kondui ak anpil prekosyon, swiv règ wout yo epi rete an sekirite dèyè volan".  
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-submits-request-federal-emergency-declaration-historic-winter-storm-continues&data=05%7C01%7CGlenys.Rivas2%40otda.ny.gov%7C2ccdcb093dd1485497cb08dae82d8700%7Cf46cb8ea79004d108ceb80e8c1c81ee7%7C0%7C0%7C638077579485057826%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=TeJFkKwqLgbjLIAGvD56GD0SqzbpIyyzAburCN3yRug%3D&reserved=0


Yè, Gouvènè Hochul te soumèt yon demann bay Prezidan Biden pou yon Deklarasyon 
Ijans Federal pou Konte Erie ak Genesee, kòm konsekans tanpèt ivè istorik ki te 
kòmanse jedi 22 desanm, epi ki kontinye afekte rejyon Lwès New York, Finger Lakes ak 
North Country, kote tanpèt la te pote kondisyon ki sanble ak yon tanpèt nèj, rafal van 
plis pase 97 km pa èdtan, ak tanperati ki pi ba pase zewo pandan wikenn fèt la. Yèswa, 
Prezidan Biden te apwouve demann sa a. Yon Deklarasyon Ijans pral bay asistans 
federal imedya pou konte ki afekte yo pou sipòte operasyon rekiperasyon ak 
entèvansyon Eta a k ap kontinye. Anvan evènman nèj efè lak la jedi, Gouvènè Hochul 
te deklare yon Eta Ijans pou 11 konte ak konte vwazen yo, ki rete anvigè. Anplis de sa, 
ajans jesyon ijans New York yo te an kominikasyon konstan ak Sèvis Meteyo Nasyonal 
la ak gouvènman lokal yo nan semèn anvan tanpèt la.    
  
  
Depatman Transpò Eta a ak fòs Thruway yo rete sou plas, ap laboure wout yo atravè 
Lwès New York, ansanm ak operasyon pou debleye nèj ak chajman ak transpò. Jiska 
prezan, Depatman Transpò a te voye kat vag epi Otorite Thruway te voye de vag 
mendèv ak ekipman nan Lwès New York epi l ap voye plis si kondisyon yo jistifye sa a.  
   
Pou tout bezwen sèvis ki pa ijans anvan, pandan oswa apre yon tanpèt, rele 211 oswa 
vizite 211nys.org.  

